
Upasana Ashtadashakam

உபாஸநாஷ்டாத³ஶகம்

அத² பூர்வோத்தரபீடி²காஸஹிதமுபாஸநாஷ்டாத³ஶகம் விலிக்²யதே ।
தத்ர பூர்வ-பீடி²காசதுஷ்டயம்-
பரஸ்பரவிருத்³த⁴த்வம் ஜ்ஞாநோபாஸநயோரிஹ ।
வ்ரு’தை²வாஶங்கமாநாநாமித³ம் கிஞ்சிந்மயோச்யதே ॥ 1॥
க⁴டஜ்ஞாநேந ம்ரு’ந்நாஶோ ம்ரு’ஜ்ஜ்ஞாநேந க⁴டாப்யய: ।
ந வித்³யதே யதஸ்தஸ்மாதா³விருத்³த்⁴யம் ஸமீக்ஷ்யதே ॥ 2॥
தத்த்வஜ்ஞாநேந நோபாஸ்தேர்ஹாநிர்நோபாஸநாதி³நா ।
ஜ்ஞாநஸ்ய ஹாநிரநயோராவிருத்³த்⁴யம் ததே²க்ஷ்யதாம் ॥ 3॥
அத² வக்ஷ்யே கு³ருமருத்புரநாத²கடாக்ஷத: ।
உபாஸநாஷ்டாத³ஶகம் ப⁴க்தகர்ணரஸாத்மகம் ॥ 4॥
பூர்வபீடி²காசதுஷ்டயம் ஸம்பூர்ணம்
நிரம்ஶபூ⁴தம் பரமார்த²வஸ்து ஹ்யநாதி³ஜீவஸ்தி²தமூட⁴த்³ரு’ஷ்ட்யா ।
திரோஹிதம் ஸத் கியத³ம்ஶபா⁴கே³ ப³ந்த⁴ஸ்ய மோக்ஷஸ்ய ச பூ⁴மிராஸ்தே ॥ 1॥
தத்³த்³த்³ரு’ஷ்ட்யபா⁴வேந ஹி ப³ந்த⁴லேஶோ மோக்ஷஸ்ய வார்தாபி பரே த்³விதீயே ।
ததா²ப்யபி⁴ந்நா வ்யஜநே மருத்³வந்மாயா ஸமஸ்தம் ப³த ஸந்தநோதி ॥ 2॥
அபி⁴ந்நமாயா ந கரோதி வஸ்துஸ்வரூபநாஶம் க்வசித³ப்யநீஶா ।
அவஸ்துவைசித்ர்யகரீதி யத் தத் ஸம்யக்³விசாராந்நநு வஸ்துஸித்³த்⁴யை ॥ 3॥
மோக்ஷஸ்த²லோத்³பூ⁴தவிஶுத்³த⁴ஸத்த்வாத்³ ப³ந்த⁴ஸ்த²லஸ்தா²யிதம:ப்ரணாஶ: ।
பூ⁴யாத³தஸ்தாத்³ரு’ஶஶுத்³த⁴ஸத்த்வதநோ:ஸதோ³பாஸநயா விமுக்தி:॥ 4॥
உபாஸநாலேஶவிவர்ஜிதாநாம் ப³ஹுஶ்ருதாநாமபி தத்த்வஶாஸ்த்ரே ।
ஸ்வாத்மாநுபூ⁴திர்முகுராங்க³நேவ ஸ்வரூபஹீநா ஹ்யவலம்ப³ஶூந்யா ॥ 5॥
அநாவ்ரு’தாம்ஶோ ந ஹி த்³ரு’ஷ்டிவேத்³ய:ஸமாவ்ரு’தாம்ஶோ மநஸோऽப்யசிந்த்ய: ।
அதோ ஹி தத்³ப்³ரஹ்ம ப⁴ஜேந்முமுக்ஷுர்விஶுத்³த⁴ஸத்த்வாவயவப்ரதீ³ப்தம் ॥ 6॥

1



உபாஸநாஷ்டாத³ஶகம்

விஶுத்³த⁴ஸத்த்வாம்ஶவபு: ப்ரபஞ்சே த்³விதா⁴ விபா⁴த்யாக³மமஸ்தகேட்³யம் ।
அநந்தலீலாஸ்பத³மப்ரதர்க்யம் க்ரமாத³பர்ணாகமலாங்க³ஸங்க³ம் ॥ 7॥
ஏகஸ்ய விஷ்ணோரவதாரபே⁴தே³ ஜயாஜயௌ ஸம்ப⁴வத: கதா³சித் ।
ததை²கதா³ ஶார்ங்கி³பிநாகிநோஶ்ச ஜயாஜயாத்³யா: ப்ரப⁴வந்து நாம ॥ 8॥
அந்யோந்யமேகாத்மகதாம் ச லோகே பரஸ்பரம் பூஜகபூஜ்யதாம் ச ।
ஸம்ப்ராப்தயோ: கேஶவசந்த்³ரமௌல்யோ: கோ வா விஜாநாதி மஹாரஹஸ்யம் ॥ 9॥
விஷ்ணு: ப்ரஹர்ஷம் ஶிவபூஜயைதி ஶிவஶ்ச விஷ்ணவர்சநயா ப்ரஸாத³ம் ।
அப்⁴யேதி சாத்ர ஶ்ருதய: ப்ரமாணம் தஸ்மாத்³தி⁴ தாவந்தரபி⁴ந்நரூபௌ ॥ 10॥
தத்ரைகமாஶ்ரித்ய பரத்ர நிந்தா³ம் த்யக்த்வைவ ஸம்யங்முதி³தாந்தரங்க:³ ।
ததீ³யலீலாம்ரு’தபாநத்ரு’ப்த: காலம் நயேதா³த்மஹிதாபி⁴லாஷீ ॥ 11॥
விடஸ்ய காந்தாஶ்ரவணாதி³காலே யதா² மநஸ்த்ரு’ப்திமுபைதி லோகே ।
ததை²வ மோத³ம் ப⁴க³வத்கதா²யாமவாப்ய யஸ்திஷ்ட²தி ப⁴க்திபா⁴க் ஸ:॥ 12॥
கேசித்³த⁴ரிம் ஸத்புருஷா ப⁴ஜந்தே நிதாந்தகைவல்யநிதி⁴ம் நிகாமம் ।
அந்யே புந: கேசந ஶங்கரம் தம் மஹாநுபா⁴வா மதி²தார்த²மாயம் ॥ 13॥
ஶ்ருதாவுபா⁴வேவ மஹாநுபா⁴வௌ ப⁴க்தோத்தமௌ யௌ ப⁴ஜதோऽச்யுதேஶௌ ।
அந்யே தத³ம்ஶாம்ஶஜப²ல்கு³தே³வாந் மோஹாத்³ ப⁴ஜந்தே க²லு துச்ச²காமா:॥ 14॥
வயம் து ஶைவா அபி ப⁴ஸ்மபா²லா ருத்³ராக்ஷபஞ்சாக்ஷரதா⁴ரிணோऽபி ।
ப⁴ஜாமஹேऽநந்யதி⁴யாந்தரங்கே³ கோ³பீவிடாக்³ரேஸரமேவ நித்யம் ॥ 15॥
கர்மாணி வர்த⁴ந்த்வத²வா க³லந்து ஜ்ஞாநம் நிஜ்ரு’ம்ப⁴த்வத²வாந்யதா²ஸ்து ।
ஶ்ரீவாஸுதே³வே மம ப⁴க்திரஸ்து ஶ்ரீகோ³பிகாலிங்க³நஹ்ரு’ஷ்டசித்தே ॥ 16॥
ஜ்ஞாநஸ்ய சோபாஸநயா ந ஹாநிர்நோபாஸநாயாஸ்து ஹதி: ப்ரபோ³தா⁴த் ।
இத்த²ம் விசிந்த்யாச்யுதசந்த்³ரமௌல்யோர்தீ⁴மாந் ப⁴ஜேத³ந்யதரம் சிமுக்த்யை ॥
17॥
வேதா³ந்தவித்³யாஶ்ரவணாதி³க³ர்வம் கர்மிந்த்வயோகி³த்வவ்ரு’தா²பி⁴மாநம் ।
தூ³ரே விஸ்ரு’ஜ்யார்ஜுநஸாரதி²ம் வா ப⁴ஜந்து ஶிஷ்டாஸ்த்ரிபுராந்தகம் வா ॥ 18॥
தே³ஹாலம்ப³நமுந்முச்ய சிதா³நந்தோ³பலப்³த⁴யே ।
விஶுத்³த⁴ஸத்த்வஸ்யாலம்ப³ம் விநா சேத் ஸ்யாத³தோ⁴க³தி:॥ 19॥
உபாஸநாஷ்டாத³ஶகாம்ரு’தாப்³தா⁴வுதா³ரசித்தாஶ்ரிதப⁴க்தமத்ஸ்யா: ।

ஸதா³ நிமஜ்ஜந்த்விதரே து காகச்ச²டாவதே³வ ப்ரலபந்து மோக⁴ம் ॥ 20॥
இத்யுபாஸநாஷ்டாத³ஶகம் ஸம்பூர்ணம் ।
ஸ்தோத்ரஸமுச்சய: 2 (90)

The Upasanashtadashaka (90) stresses

the importance of the Upasana (worship or

meditation) as a means of Moksha and points out

with illustrations that there is no contradiction

between Upasana and Jnana (knowledge of Reality),

since the one does not sublate the other.

The author must have belonged to the Kerala

region as he refers to the God at Guruvayur

(Marutpuranatha; v. 4); the manuscript refers to

places of the Kerala region, such as Mukkola,

etc. The author also points out the futility

of considering Shiva or Vishnu as superior or

inferior to the other and confirms their identity

with suitable illustrations.

